
1. Formato da proba / Formato de la prueba

Formato e puntuacién / Formato y puntuacion

= A proba consta de cinco preguntas.
La prueba consta de cinco preguntas.
» A cualificacion de cada pregunta aparece a caron de cada unha delas.

La calificacion de cada pregunta aparece al lado de cada una de ellas.

Duracion

= FEste exercicio terd unha duracion maxima de 60 minutos.

Este ejercicio tendra una duracion maxima de 60 minutos.

2. Exercicio / Ejercicio

1.  Conteste as seguintes cuestiéns sobre o ambiente magmatico:
Conteste a las siguientes cuestiones sobre el ambiente magmatico:
(Valoracion: 2 puntos)

a) Explique o concepto de magma e a relacion entre magmatismo e tecténica global
(tectonica de placas).

Explique el concepto de magma y la relacion entre magmatismo y tectonica global (tectonica de placas).

Un magma € unha masa de rochas fundidas de composicion silicatada con cantidades variables de auga e
diversos gases disoltos no seu interior, asi como certa cantidade de minerais en estado solido.

En canto 4 sua relacion coa tectonica global, destacamos que o magmatismo, ao igual que todos os
procesos xeoloxicos internos, desenvolvese fundamentalmente en bordes de placa; asi a maioria dos
fendmenos magmaticos tefien lugar en bordos converxentes e diverxentes, ainda que tamén hai que
sublifiar procesos magmaticos asociados a puntos quentes de intraplaca.

Os bordos converxentes ou de colision son bordes de destrucion de placa, nos que ten lugar a subducion
ou introducioén de codia oceanica cara o manto seguindo o plano de Benioff, marcado por unha foxa
oceanica. Como consecuencia do aumento da temperatura, a codia oceanica fundese dando lugar a
magmas, que varian a sta composicion segundo a profundidade, dende basalticos ata andesiticos.

Os bordos diverxentes correspondense con dorsais ocednicas, zonas de creacion de codia oceanica a
partir da fusion das rochas do manto formando magmas basélticos que ascenden dando lugar & propia
codia oceanica, acompaiiados de manifestacions hidrotermais.

En determinadas zonas de intraplaca pode haber actividade magmatica pola presenza dun punto quente
do manto, ¢ dicir por aumento da temperatura. Pode coincidir baixo unha placa continental, producido
fracturacion (rifting) ou baixo unha placa oceanica, onde da lugar a ringleiras de illas volcéanicas e
montes submarinos como Hawai.

Esquema: Magmatismo en bordes de placa (non se pide):

b) Que son e como se forman as rochas pluténicas? Explique a textura e o tipo de
emprazamento; achegue tres exemplos deste tipo de rochas.

;Qué son y como se forman las rocas plutonicas? Explique la textura y el tipo de emplazamiento;
proporcione tres ejemplos de este tipo de rocas.

Os magmas tenden a ascender a causa da sua baixa densidade e, a medida que ascenden, solidifican por
mor do descenso da temperatura. A solidificacion dun magma orixina rochas magmaticas, de diferentes
tipos segundo a profundidade a que se formen.

Se a solidificacion se produce en zonas profundas da codia, o magma vai arrefriando lenta e
gradualmente e formanse as rochas plutonicas (ou intrusivas). Estas rochas presentan unha textura
holocristalina, isto ¢, todos os seus minerais forman cristais, precisamente a causa do lento arrefriamento.

Ao ascender os magmas modvense cara lugares ocupados previamente por outro tipo de rochas mais
antigas (rochas encaixantes), formando os diferentes emprazamentos de rochas plutonicas que se
denominan xenericamente corpos intrusivos ou plutons, pero que poden ter diferentes formas e tamafios.
Os corpos intrusivos mais caracteristicos das rochas plutonicas son:

- Batolito: pluton de gran tamano e forma irregular, discordante coas rochas encaixantes, (non paralelo).

- Lacolito e lopolito: intrusions menores de forma lenticular e concordantes ou paralelas coas rochas
encaixantes, diferenciandose no teito abombado no caso do lacolitos e deprimido nos lopolitos.

Como rochas pluténicas podemos citar: granito, diorita e peridotita.

Outras validas serian: granodiorita, sienita, gabro, etc.

2. Conteste as seguintes cuestions sobre a reproducion das plantas:
Conteste a las siguientes cuestiones sobre la reproduccion de las plantas:
(Valoracion: 2 puntos)

a) Describa o ciclo bioldxico das plantas Pteridéfitas (fieitos).

Describa el ciclo biologico de las plantas Pteridofitas (helechos).

As Pteridofitas son plantas cormofitas adaptadas ao medio terrestre, que carecen de flores e sementes. O
seu ciclo bioloxico ¢ diplohaplonte, isto €, presentan alternancia de fases ou xeraciéns con duas
modalidades de reproducion; asi existen individuos haploides (n), ou gametofitos que producen gametos
para a reproducion sexual e que, tras a fecundacion, orixinan individuos diploides (2n), denominados
esporofitos, que producen esporas por meiose. As esporas xerminan e forman un novo gametofito de
forma asexual. Nas Pteridofitas, o gametofito e esporofito son independentes ¢ o esporofito ¢ a fase
dominante.

Esquema (non se pide):

b) Defina a polinizacion e a fecundacion en Espermatdéfitas. Indique a diferenza
fundamental entre os dous grandes grupos de Espermatdfitas (Anxiospermas e
Ximnospermas).

Defina la polinizacion y la fecundacion en Espermatofitas. Indique la diferencia fundamental entre los
dos grandes grupos de Espermatofitas (Angiospermas y Gimnospermas).

As plantas denominadas espermatoéfitas son plantas cormofitas con flor e semente.

Mediante a polinizacion, os grans de pole producidos nos estames da flor (6rganos masculinos) son
transportados ata os pistilos (6rganos femininos) da mesma flor, no caso da autopolinizacion, ou de
forma moito mais frecuente ata unha flor diferente (polinizacion cruzada). Segundo o axente
transportador do pole, distinguimos: polinizaciéon anemofila, realizada polo vento e tipica de plantas con
flor pouco vistosa, e polinizacion entomofila, realizada por insectos (ou outros animais como aves ou
morcegos).

Unha vez chega o gran de pole a parte superior do pistilo da flor (o estigma), xermina e forma o tubo
polinico que crece cara o ovario (parte baixa do pistilo), onde se atopan os 6vulos que contefien os
gametos femininos (ovocélulas). No tubo polinico vanse formar gametos masculinos mobiles
(anterozoides) e, tras a fecundacion, férmase o cigoto, ou primeira célula, dun novo individuo, que se vai
desenvolver no interior dunha estrutura denominada semente, orixinada por maduraciéon do 6vulo.

Distinguimos dous grandes grupos de plantas Espermatofitas, Ximnospermas e Anxiospermas, que se
diferencian fundamentalmente en que as Ximnospermas carecen de froito (sementes niias), mentres que
nas Anxiospermas as sementes estan dentro dun froito, que procede do ovario fecundado e maduro.

3. Conteste as seguintes cuestiéns sobre os érganos celulares:

Conteste a las siguientes cuestiones sobre los 6rganos celulares:
(Valoracion: 2 puntos)

a) Explique a estrutura e a funcién dos ribosomas. Sinale en que tipo/tipos de células se
atopan.

Explique la estructura y la funcion de los ribosomas. Seriale en qué tipo/tipos de células se encuentran.

Os ribosomas son complexos supramoleculares de forma redondeada, constituidos por proteinas
asociadas a acido ribonucleico ribosomico (ARNr). Estan presentes nas células eucariotas e nas
procariotas e mesmo atopamolos no interior das mitocondrias e cloroplastos.

Os ribosomas son a suma de duas subunidades de distinto tamafio; estdn separadas no citosol, e
ensamblanse durante a sintese de proteinas. As unidades designanse polo seu coeficiente de
sedimentacion S sendo maiores nas células eucariotas.

Os ribosomas féormanse no nucléolo e poden estar libres no citosol ou agrupados mediante un filamento
de ARNm (polisomas ou polirribosomas). Poden estar unidos por medio de proteinas & membrana do
nucleo e ao reticulo endoplasmatico, dandolle a este un aspecto rugoso.

A funcion dos ribosomas € a sintese de proteinas seguindo instrucions xenéticas e, para realizala, os
ribosomas asocianse formando polisomas. Esta funcion pode ocorrer en dous espazos celulares:

No citosol, os polisomas elaboran as proteinas destinadas & célula como proteinas do citosol, da

membrana plasmatica, do citoesqueleto, as destinadas a mitocondrias, as histonas dos cromosomas, etc.

Os polisomas ligados 4 membrana do reticulo endoplasmatico sintetizan proteinas que se van a
empaquetar e modificar no citosol, reticulo endoplasmatico rugoso ou no complexo de Golgi ou mesmo
se modifican cando se expulsan fora da célula.

b) Os lisosomas: explique a sua estrutura e funcion, distinguindo lisosomas primarios de
secundarios.

Los lisosomas: explique su estructura y funcion, distinguiendo lisosomas primarios de secundarios.

Os lisosomas son organulos citoplasmaticos de membrana simple que se orixinan a partir do Aparato de
Golgi, presentes exclusivamente en células eucariotas. O termo lisosoma engloba a numerosas estruturas
que tefien en comun posuir unha membrana e estar cheos de enzimas dixestivos ou hidroliticos, enzimas
que tefien que permanecer no interior do organulo pois poden dixerir aos propios compofientes celulares.

Distinguense dous tipos de lisosomas: primarios e secundarios. Os primarios son vesiculas de transporte
acabadas de formar, que poden orixinar lisosomas secundarios ou ben verter o seu contido ao exterior.
Os secundarios son aqueles que se forman ao fusionarse un lisosoma primario cun vactiolo que contén
materiais para dixerir. No seu interior aprécianse enzimas hidroliticos e substancias en vias de dixestion.

A funcion dos lisosomas € a de realizar a dixestion intracelular do material procedente tanto do interior
como do exterior celular: asi son os encargados de destruir certas estruturas xa inservibles para a célula
(mitocondrias, partes do reticulo...) e incluso & célula completa, fenomeno cofiecido como autofaxia.
Participan na defensa contra organismos invasores (virus, bacterias), na stia dixestion intracelular, polo
que son moi abundantes nos glébulos brancos, células defensivas pola sta gran capacidade para destruir
particulas estrafas. Cando dixiren macromoléculas de orixe externa o fenomeno denominase heterofaxia.

4. Conteste as seguintes cuestions sobre o metabolismo:

Conteste a las siguientes cuestiones sobre el metabolismo:
(Valoracion: 2 puntos)

a) Como se denomina o seguinte proceso metabdlico? Indique por orde as rutas que
intervefien no mesmo e en que lugar da célula se producen.

¢Como se denomina el siguiente proceso metabolico? Indique por orden las rutas que intervienen en el
mismo y en qué lugar de la célula se producen.

GLICOSA+6 0, —» 6CO,+ 6 H.O + 36 ATP

O proceso metabolico representado € o catabolismo aerobio da glicosa: oxidacion completa da glicosa
con obtencion de enerxia en forma de ATP.

O proceso consta de varias rutas, como:

- Glicolise, desenvolvida no citosol, produce duas moléculas de piruvato por cada glicosa. Nos
organismos aerobios a ¢ a primeira fase da oxidacion completa da glicosa, mentres que noutros tipos
celulares a glicolise supon a tinica fonte de enerxia metabdlica.

- Respiracion aerobia: en presenza de osixeno a oxidacion da glicosa continta ata CO2 e H20, obténdose
unha cantidade de enerxia elevada; realizase por enteiro nas mitocondrias ao longo de tres fases:

a) Descarboxilacion oxidativa do piruvato para a siia incorporacion & seguinte fase; ten lugar na matriz da
mitocondria.

b) Ciclo de Krebs, realizado na matriz mitocondrial: obtense CO2 e atomos de hidréxeno (en forma de
coenzimas reducidos, NADH e FADH2).

c) Cadea respiratoria: fluxo de electrons dende os atomos de hidroxeno ata o osixeno molecular e
fosforilacion oxidativa ou sintese de ATP por aproveitamento enerxético do fluxo electronico. Realizase
na membrana interna da mitocondria.

b) Que é a fermentacion? Compare as fermentacions lactica e alcohdlica.

/Qué es la fermentacion? Compare las fermentaciones lactica y alcohdlica.

Fermentacion ou respiracion anaerobia ¢ a forma de catabolizar a glicosa para producir enerxia en
condicions anaerobias; a diferenza do aerobio, a glicosa é catabolizada de forma incompleta obtendo
como produto final un composto organico e con balance enerxético de 2 moléculas de ATP por cada
glicosa que ingresa na ruta (inferior ao catabolismo aerobio).

A primeira fase € comun para ambos tipos de catabolismo; € a glicolise, que produce dous piruvatos por
glicosa, sendo diferentes os pasos posteriores. Segundo os produtos finais obtidos diferenciamos dous
tipos de fermentacion: lactica e alcohodlica.

Na fermentacion lactica o produto final € o lactato. Tipica de bacterias lacticas como Lactobacillus que
utilizan a lactosa do leite como fonte de glicosa para fermentala, con aplicacions industriais para fabricar
queixo ou iogur. Pédese producir en células animais, como nas musculares cando necesitan obter mais
enerxia da que permite a respiracion aerobia, asi como nos gloébulos vermellos que ao carecer de
mitocondrias sempre requiren desta via.

Na fermentacion alcohdlica, realizada por lévedos como Saccharomyces e outros microorganismos,
obtense como produtos finais etanol e CO,. Asi mesmo con aplicacions industrias para fabricar pan, vifio
ou cervexa.

5. Conteste as seguintes cuestidns sobre enxefieria xenética:
Conteste a las siguientes cuestiones sobre ingenieria genética:
(Valoracion: 2 puntos)

a) Explique a tecnoloxia do ADN recombinante, o concepto e construcion dun ADN
recombinante.

Explique la tecnologia del ADN recombinante, el concepto y construccion de un ADN recombinante.

A enxefaria xenética consiste nun conxunto de técnicas que permiten analizar ¢ manipular o xenoma
dun ser vivo. As técnicas utilizadas en enxeferia xenética denominanse tecnoloxia do ADN
recombinante, € consisten basicamente en transferir ou trasladar xenes duns organismos a outros para
obter produtos de interese como farmacos ou con fins agricolas e gandeiros. Estas tecnoloxias

baséanse na universalidade do cddigo xenético.

Definimos ADN recombinante como un ADN construido artificialmente ao inserir un fragmento de
ADN estrafio nun ADN receptor; ¢ dicir, combina dous fragmentos de ADN de orixes distintas. A
construcion dun ADN recombinante segue os seguintes pasos:

1. Localizar xenes en moléculas de ADN.
2. Fragmentar ditos ADN, mediante enzimas de restricion ou restritases.

3. «Pegar» os fragmentos de ADN nun ADN receptor doutro organismo, utilizando ADN ligasas
e vectores para transportar xenes, como virus ou plasmidos; temos asi o ADN recombinante.

4. Replicar ou clonar o ADN recombinante.

5. Introducilo nunha célula con algun fin como os citados anteriormente.

b) Que é a técnica da PCR (reaccion en cadea da polimerasa)? Que aplicaciéons pode ter?

¢;Qué es la técnica de la PCR (reaccion en cadena de la polimerasa)? ;Qué aplicaciones puede tener?

A Reaccion en Cadea da Polimerasa (PCR) ¢ unha técnica de clonacion de ADN acelular, pois
incrementa o numero de copias dun ADN sen que intervefa ningunha célula.

A PCR ¢ unha técnica imprescindible nos laboratorios de bioloxia molecular e de enxefieria xenética que
permite amplificar extraordinariamente unha pequena cantidade de ADN dunha mostra en pouco tempo.
Realizanse nuns aparatos denominada termocicladores, sendo un proceso ciclico, que precisa da mostra
de ADN, cebadores, nucleotidos, e do enzima ADN polimerasa resistente ao calor (a Taqg-polimerasa
procedente da bacteria extremofila Termus aquaticus). O proceso consta dos seguintes pasos:

1. O ADN que se quere amplificar quéntase ata 95° C. Asi conseguimos desnaturalizar e separar as
stias cadeas. Logo arrefriase o medio ata 50-60° C para facilitar a hibridacion ou apareamento
dos cebadores.

2. Engadense os cebadores, secuencias curtas de nucle6tidos que se uniran por complementariedade
ao ADN.

3. A continuacion emprégase a Tag-polimeresa que engade nucledtidos aos cebadores de forma
similar ao proceso natural de replicacion de ADN, pero neste caso a temperaturas de 72 a 75° C.

E asi sucesivamente, de forma que cada ciclo, que dura entre un e cinco minutos, duplica a cantidade de
ADN, de forma que tras 20-40 ciclos, que son os mais habituais, obtemos millons de copias de ADN
(amplificacion exponencial).

O obxectivo desta técnica ¢ a amplificacion directa dun xene ou un fragmento de ADN a partir de
diversas mostras sen necesidade de realizar unha purificacion previa. Exemplos da aplicacion da técnica
da PCR seria a denominada pegada xenética, utilizada para esclarecer a identidade de persoas que por
distintos motivos se descofiece. E util para identificar vitimas de catastrofes, sospeitosos de crimes,
resolver casos de paternidade dubidosa, asi como para identificar microorganismos responsables de
infeccions, etc. Utilizase tamén para recuperar e traballar con fragmentos de ADN antigos para estudos
evolutivos e antropoldxicos.

